ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ԴԱՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

[bookmark: _GoBack]1.Իրավական ակտի անհրաժեշտությունը (նպատակը). 
Նախագծի ընդունումը պայմանավորված է 2022 թվականի հուլիսի 10-ից ուժի մեջ մտած «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություն կատարելու մասին» օրենքի (ՀՕ-264-Ն 09.06.2022) կարգավորումներով, համաձայն որի Սահմանադրական դատարանի նախագահի, փոխնախագահի և դատավորի համար սահմանվել է հավելավճար՝ պաշտոնային դրույքաչափի 80 տոկոսի չափով: 
Օրենսդրական դրույթների պահանջներն ապահովելու նպատակով անհրաժեշտություն է առաջացել ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ սահմանադրական դատարանին հատկացնել լրացուցիչ շուրջ 42.7 մլն դրամ:

2․Ընթացիկ իրավիճակը, խնդիրները և առաջարկվող կարգավորման բնույթը
2022 թվականի հուլիսի 10-ից ուժի մեջ է մտել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություն կատարելու մասին» օրենքը (ՀՕ-264-Ն 09.06.2022), համաձայն որի Սահմանադրական դատարանի նախագահի, փոխնախագահի և դատավորի համար սահմանվել է հավելավճար՝ պաշտոնային դրույքաչափի 80 տոկոսի չափով (մինչև ս.թ. հուլիսի 10-ը գործող օրենսդրության համաձայն՝  Սահմանադրական դատարանի նախագահին և անդամներին դատավորի պաշտոնում աշխատանքային ստաժի համար վճարվել է հավելավճար` յուրաքանչյուր տարվա համար 2 տոկոսի չափով, որի ընդհանուր չափը չէր կարող գերազանցել հիմնական աշխատավարձի 30 տոկոսը): 
Նախագծով նախատեսվում է՝ վերոնշված օրենսդրական կարգավորումներով պայմանավորված, Սահմանադրական դատարանի կողմից իրականացվող «1092. Սահմանադրական դատարանի գործունեության ապահովում» ծրագրի «11001. Սահմանադրական դատարանի գործունեության և սահմանադրական արդարադատության ապահովում» միջոցառման գծով նախատեսված ծախսերը ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի հաշվին ավելացնել շուրջ 42.7 մլն դրամով, որից ինն ամսում 14.2 մլն դրամ (հաշվարկը կատարվել է 6 ամսվա համար՝ հաշվի առնելով օրենքի ուժի մեջ մտնելու ժամկետը): 

3.Ակնկալվող արդյունքը
	Նախագծի ընդունման արդյունքում հնարավոր կլինի 2022 թվականի երկրորդ կիսամյակի ընթացքում ապահովել Սահմանադրական դատարանի դատավորների՝ օրենքով նախատեսված վարձատրության վճարումը: 

4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի տարեկան եկամուտների և ծախսերի փոփոխության չի հանգեցնի:

5. Նախագծի ընդունման առընչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագծի ընդունումը ապահովում է Կառավարության 2021-2026թթ. ծրագրի «5.3 ԴԱՏԱԻՐԱՎԱԿԱՆ ԲԱՐԵՓՈԽՈՒՄՆԵՐ» բաժնի և ՀՀ կառավարության հուլիսի 21-ի «Հայաստանի Հանրապետության դատական և իրավական բարեփոխումների 2022-2026 թվականների ռազմավարությունը և դրանից բխող գործողությունների ծրագիրը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1441-Լ որոշումն ուժը կորցրած ճանաչելու մասին» N 1133-Լ որոշման (Հավելված N 2, Նպատակ 4, Գործողություն 4) դրույթների կատարումը:

7. Նախագծի մշակման գործընթացում ներգրավված ինստիտուտները և անձինք.
Որոշման նախագիծը մշակվել է Սահմանադրական դատարանի կողմից:





